
STEAM YONDASHUV ASOSIDA BO‘LAJAK BOSHLANG‘ICH 
TA’LIM O‘QITUVCHILARINING EKOLOGIK 

KOMPETENTLIGINI RIVOJLANTIRISH METODLARI

Tilavova S.B.
Chirchiq davlat pedagogika universiteti “Boshlangʻich taʻlim metodikasi” 

kafedrasi o’qituvchisi

Tayanch so'zlar: STEAM, boshlang'ich ta'lim, kompetentlik, o'qituvchilar, ekologik bilim, 
pedagogik metodlar, innovatsion ta'lim, ta'lim yondashuvi, ekologik ta'lim.
Ключевые слова: STEAM, начальное образование, компетентность, учителя, экологиче-
ские знания, педагогические методы, инновационное образование, образовательный под-
ход, экологическое образование.
Keywords:  STEAM, primary education, competence, teachers, environmental knowledge, 
pedagogical methods, innovative education, educational approach, environmental education.

РЕЗЮМЕ: 
Ushbu maqolada STEAM yondashuvi asosida bo‘lajak boshlang‘ich ta’lim o‘qituvchilarining 
ekologik kompetentligini rivojlantirish metodlari tahlil qilinadi. STEAM yondashuvi ekologik 
bilimlarni integratsiyalashda samarali vosita bo‘lib, ilm-fan, texnologiya, san’at va matematikaning 
o‘zaro bog‘liq yondashuvlarini o‘z ichiga oladi. Maqolada pedagogik metodlarni takomillashtirish 
va ekologik muammolarni ta’lim jarayoniga kiritish yo‘llari ko‘rib chiqiladi. STEAM metodlari 
o‘qituvchilarga ekologik ongni shakllantirishda muhim rol o‘ynaydi.
РЕЗЮМЕ:
В данной статье анализируются методы формирования экологической компетентности бу-
дущих учителей начальных классов на основе STEAM-подхода. STEAM-подход является 
эффективным инструментом интеграции экологических знаний и включает взаимосвязан-
ные подходы к науке, технике, искусству и математике. В статье будут рассмотрены пути 
совершенствования педагогических методов и внедрения экологических проблем в образо-
вательный процесс. Методы STEAM играют важную роль в формировании экологического 
сознания учителей.
SUMMARY:
This article analyzes the methods of developing environmental competence of future primary 
education teachers based on the STEAM approach. The STEAM approach is an effective tool 
in the integration of environmental knowledge and includes interrelated approaches to science, 
technology, art, and mathematics. The article will consider ways to improve pedagogical methods 
and introduce environmental problems into the educational process. STEAM methods play an 
important role in shaping environmental awareness for teachers.

Yangi Oʻzbekistonda zamonaviy taʼlim muassasalaridagi integratsiyalashgan 
taʼlim, oʻquvchining bilim faoliyati va mustaqil fikrlash hamda oʻquv 
amaliyotiga yoʻnaltirish taʼlim sifatida yangi natijalarga erishishga yordam 
beradi. Atrof-muhitni muhofaza qilish konsepsiyasida belgilab berilgan atrof-
muhitni muhofaza qilish konsepsiyasi yangi Oʻzbekistonning ekologik taʼlim-
tarbiyasida “Yangi Oʻzbekistonni barpo etishda, ekologik tarbiyalashda atrof 
muhitni muhofaza qilish konsepsiyasida belgilangan «Aholining ekologik 
madaniyatini oshirish, atrof muhitni muhofaza qilish sohasida davlat organlari 
faoliyatining oshkoralik darajasini oshirish va fuqarolik jamiyatining rolini 
kuchaytirish”[1].

Jahonda ta’limni modernizatsiya qilish va yangilash yo‘llaridan biri bu 
STEAM ta’lim tizimini rivojlantirishdir. Uning asosiy maqsadi o‘qituvchi 
va talabalarning tanqidiy va ijodiy fikrlash qobiliyatlarini rivojlantirishdir. 
Bu, STEAM tarmoqlari o‘rtasidagi aloqalarni o‘rnatish orqali, texnik va 
tabiiy fanlar ta’limini rivojlantirishni ko‘zda tutadi. Jumladan, hozirgi oliy 
pedagogik ta’limning rivojlanishi fanlararo integratsiyalashuvga bog‘liqdir, 
chunki bu integratsiya, tanqidiy fikrlashga ega bo‘lgan mutaxassislarni 
tayyorlashga yordam beradi. Tadqiqotning maqsadi bo‘lajak boshlang‘ich 
ta’lim o‘qituvchilarining kasbiy tayyorlash metodikasini yangilash va fanlararo 
integratsiyaning ahamiyatini o‘rganishdir.

STEAM ta’limining tarixi va yondashuvi. STEAM birinchi marta 
1990-yillarda Amerika Milliy Tashkiloti tomonidan kiritilgan. Ushbu 
yondashuv, fan, matematika, muhandislik va texnologiya sohalarining 
integratsiyalashgan ta’limi sifatida AQSh xalq ta’limining asosiy qismi sifatida 
joriy qilingan. Hozirda STEAM ta’limi Avstraliya, Kanada, Singapur va boshqa 
bir qator davlatlarda rivojlanmoqda, shu jumladan Frantsiya, Buyuk Britaniya, 
Isroil, Xitoy, Kanada va Turkiyada. STEAM yondashuvi maktabgacha ta’lim 
va maktabda robototexnika, yuqori texnologiyali sanoatni rivojlantirishda 
samarali qo‘llanilmoqda.

Tadqiqot metodologiyasi. Mazkur ishda oliy ta’limda bo‘lajak boshlang‘ich 
ta’lim o‘qituvchilarining ekologik kompetentligini STEAM yondashuvi 
asosida takomillashtirishning omillari o‘rganilgan. Tadqiqot davomida tizimli 
yondashuv va tahlil qilish usullari qo‘llanildi, bu esa ekologik ta’limni yanada 
samarali tashkil etishga xizmat qiladi[2].

Tahlil va natijalarga asosan ilg‘or fanlararo ta’lim texnologiyalarini tahliliy 
ko‘rib chiqish STEAM ta’limiga e’tiborni qaratish imkonini berdi. Tadqiqot 
davomida talabalarning tabiiy fanlar bo‘yicha kompetentsiyalari va tanqidiy 
fikrlash rivojlanishi baholandi. Chirchiq davlat pedagogika universiteti 

talabalari tomonidan laboratoriya va amaliy mashg‘ulotlar davomida kasbiy 
va ilmiy, amaliy xarakterdagi fanlararo muammolar aniqlandi va hal qilindi. 
Natijada, STEAM ta’limi bo‘lajak boshlang‘ich ta’lim o‘qituvchilarining 
o‘quv jarayonini loyihalashning asosiga aylandi. Bu o‘quv jarayonining 
ilmiy va amaliy yo‘naltirilganligi orqali bo‘lajak o‘qituvchilarning kasbiy 
tayyorgarligini oshirishga yordam beradi.

O‘quv fanlari tarkibi va mazmuniga fanlararo vazifalarning kiritilishi bo‘lajak 
boshlang‘ich ta’lim o‘qituvchilarining kasbiy tayyorgarligini yanada oshiradi. 
Ilmiy-tadqiqot va amaliy yo‘nalishlar orqali amalga oshiriladigan fanlararo 
integratsiya universitet pedagogik ta’limi darajasida samarali natijalarga olib 
keladi. Bu integratsiya konsepsiyasi murakkab va o‘zaro mustahkamlovchi 
bo‘lib, har qanday fanning rivojlanishida aloqaning ta’minlanishini ta’kidlaydi. 
Oliy pedagogik ta’lim tizimida mutaxassislarni tayyorlashning yangi modeli 
fanlararo aloqalar g‘oyasiga asoslanadi, bu esa pedagogik ta’limning zamonaviy 
makonida alohida o‘rin tutadi.

Bugungi kunda kompetensiyaga asoslangan yondashuv pedagogik ta’lim 
o‘quv jarayonining tuzilishi va mazmunini shakllantirib, yakuniy natija 
bitiruvchilar faoliyatining sifati, ularning kompetensiyasi bilan o‘lchanishini 
ta’minlaydi. STEAM yondashuvi, bu yondashuvni amalga oshirgan holda, 
bo‘lajak boshlang‘ich ta’lim o‘qituvchilarining ekologik kompetentligini 
rivojlantirishda samarali vosita bo‘lib xizmat qiladi[3].

Bo‘lajak boshlang‘ich ta’lim o‘qituvchilarning kompetensiyasini uchta asosiy 
komponent bilan belgilash mumkin: pedagogik faoliyatdagi kompetensiya, 
o‘qituvchi kasbining o‘zaro ta’siri, va o‘qituvchining kasbiy shaxsiy sifati. 
Bu komponentlarning rivojlanishi bo‘lajak o‘qituvchilarning pedagogik 
kompetensiyasini yaratishda mustahkam asos bo‘lib xizmat qiladi. Pedagogik 
kompetensiya — bu bilim, ko‘nikma, tajriba va amaliyotning integrativ tizimi 
bo‘lib, o‘qituvchining kasbiy faoliyatini amaliyotga yo‘naltirishga qaratilgan.

Bo‘lajak boshlang‘ich ta’lim o‘qituvchilarining tayyorgarligini yanada 
samarali qilish uchun fanlararo integratsiyani amalga oshirish muhim 
ahamiyatga ega. Bu, o‘quv rejadagi fanlar sonining ko‘payishiga qaramay, 
fanlarni o‘rganish uchun ajratilgan o‘quv soatlari soniga ta’sir qilmasdan, 
o‘qituvchining pedagogik kompetensiyasini yaxshilash imkoniyatini beradi. 
Fanlararo integratsiya o‘quv jarayonida tabiiy va ilmiy, shuningdek, insoniy 
bilimlarni birlashtirishni nazarda tutadi, bu esa bo‘lajak o‘qituvchilarning 
ekologik kompetentligini rivojlantirishga imkon yaratadi.

Bo‘lajak boshlang‘ich ta’lim o‘qituvchilarni tayyorlash jarayonida 
pedagogik texnologiyalarni innovatsion usullar bilan integratsiyalashgan 



БАСЛАЎЫШ КЛАСС, МЕКТЕПКЕ ШЕКЕМГИ ТӘРБИЯ

311

laboratoriya va amaliy mashg‘ulotlar orqali takomillashtirish muhimdir. Bu 
pedagogik faoliyatni loyihaga yo‘naltirish va o‘qituvchilarning ekologik 
savodxonligini oshirishda samarali natijalarga erishishga yordam beradi. 
Shunday qilib, STEAM yondashuvi va fanlararo integratsiya orqali bo‘lajak 
o‘qituvchilarning ekologik kompetentligini rivojlantirishda asosiy omil sifatida 
pedagogik texnologiyalarning yangilanishi muhim ahamiyat kasb etadi.

Tadqiqotning asosiy maqsadi, fanlararo ilmiy va amaliy muammolarni 
hal qilishda bo‘lajak boshlang‘ich ta’lim o‘qituvchilarining kasbiy 
kompetensiyasini rivojlantirishga qaratilgan o‘quv jarayonida erishilgan 
natijalarga e’tibor qaratishdir. Bu jarayon STEAM yondashuvi asosida amalga 
oshirilgan bo‘lib, fanlararo integratsiya orqali ekologik kompetensiyaning 
rivojlanishini qo‘llab-quvvatlashni maqsad qilgan. Tadqiqotda, Chirchiq davlat 
pedagogika universiteti boshlang‘ich ta’lim yo‘nalishi talabalari ishtirok etgan 
va pedagogik ta’lim texnologiyalari hamda hayot xavfsizligi yo‘nalishlaridagi 
amaliyotlar orqali ekologik kompetensiya shakllantirishga oid metodlar 
sinovdan o‘tkazilgan.

Tadqiqotning birinchi bosqichi fanlararo bilim darajasini aniqlashga qaratildi. 
Bu jarayonda talabalar o‘rtasida o‘tkazilgan so‘rovnoma va suhbatlar natijasida, 
bo‘lajak o‘qituvchilarning fanlararo integratsiya tushunchasiga bo‘lgan 
munosabati va uni ekologik kompetensiya bilan bog‘lashdagi noaniqliklar 
aniqlangan. Natijalar shuni ko‘rsatdiki, talabalar fanlararo integratsiya va 
ekologik kompetensiya tushunchalarini birlashtirishda qiyinchiliklarga duch 
kelmoqdalar, chunki ular axborot nazariyasini va ekologik kontseptsiyalarni 
o‘zaro bog‘lashda noaniqlikni sezishgan.

Tadqiqotning ikkinchi bosqichida, bo‘lajak boshlang‘ich ta’lim 
o‘qituvchilarining fanlararo kompetensiyalarni rivojlantirishga bo‘lgan 
munosabati tahlil qilingan. Olingan natijalarga ko‘ra, Chirchiq davlat 
pedagogika universiteti va boshqa ta’lim muassasalaridagi talabalarning 
70–80 foizi ekologik kompetensiyani rivojlantirishda fanlararo integratsiya 
metodlarini qo‘llashning zarurligini ta’kidlagan. Bu metodlar, talabalar 
o‘rtasida o‘qituvchining ekologik bilimlarini shakllantirishda samarali bo‘lgan.

Tadqiqotning uchinchi bosqichida, ekologik kompetensiyani rivojlantirish 
jarayonida o‘quv jarayonidagi mustaqil faoliyatning o‘rni va amaliy 
mashg‘ulotlarning ahamiyati ko‘rib chiqilgan. Mustaqil faoliyatga talabalarni 
jalb qilish orqali ekologik bilimlarning amaliy qo‘llanilishini oshirish, 
shuningdek, o‘quv mashg‘ulotlari va sinfdan tashqari faoliyatlar orqali ekologik 
kompetensiyani rivojlantirish imkoniyati yaratilgan. Bu jarayonlarda STEAM 

yondashuvi asosida ekologik masalalarga ijodiy yondoshuvlar shakllantirilgan 
va ekologik bilimlarni amaliyotga tatbiq qilishda yuqori natijalarga erishilgan.

Tadqiqotda bo‘lajak boshlang‘ich ta’lim o‘qituvchilarining ekologik 
kompetensiyasini rivojlantirish uchun metodik yondashuvlarning samaradorligi 
va ularning STEAM yondashuvi bilan integratsiyasi haqida aniq xulosalar 
chiqargan. Bu metodlar, bo‘lajak o‘qituvchilarning ekologik bilimlarni to‘liq 
o‘zlashtirishiga va amaliy faoliyatda ularni muvaffaqiyatli qo‘llashga yordam 
beradi.

Tadqiqot natijalari shuni ko‘rsatadiki, kompetentsiyaga asoslangan 
yondashuv bo‘lajak boshlang‘ich ta’lim o‘qituvchilarining ekologik 
kompetentligini rivojlantirishda samarali vosita bo‘lib, fanlararo integratsiya 
va STEAM texnologiyalarining qo‘llanilishi o‘quv jarayonini samarali tashkil 
etishga yordam beradi. Bu yondashuv ekologik muammolarni hal qilishga 
qodir bo‘lgan malakali pedagoglarni tayyorlashda muhim ahamiyat kasb etadi.

Tadqiqotda quyidagi takliflar kiritiladi STEAM asosida ekologik 
kompetensiyani rivojlantirish uchun fanlararo integratsiya va amaliy 
mashg‘ulotlarni kengaytirish zarur. Guruh ishlari va juftlik bilan ishlash 
o‘quvchilarning mas’uliyatini oshirib, o‘zaro munosabatlarni yaxshilaydi. 
Ekologik masalalar bo‘yicha metodik qo‘llanmalar va amaliy mashg‘ulotlarni 
kengaytirish ekologik bilim faolligini oshiradi. STEAM texnologiyasini qo‘llash 
pedagogik usullarni yangilash va ko‘nikmalarni oshirishga yordam beradi. 
Shuningdek, ekologik kompetensiyani oshirishda ta’limni individuallashtirish 
va ekologik masalalarni hayotiy vazifalar bilan bog‘lash muhimdir.

